
Annotatsiya. Ushbu magolada 2025-yil 28-noyabrda gabul qgilingan O‘zbekiston Respublikasi Prezidentining “Soliglarning
yig‘iluvchanlik darajasini oshirish va faol soliq to‘lovchilarni rag‘batlantirish chora-tadbirlari to‘g'risida’gi PQ-364-sonli
Qarori mazmun-mohiyati va ijtimoiy-igtisodiy ahamiyati ko‘rib chiqiladi. Qarorda mahalla byudjetlari va faol soliq to‘lovchi
mahallalarning rag‘batlantirilishi konsepsiyasi joriy etiladi. Magolada “Eng yaxshi solig to‘lovchi mahalla” nominasiyasi,
uning mezonlari, mahalla uchun ajratiladigan rag‘batlantirish choralari hamda Ochiq byudjet portali va “Mahalla byudjeti”
tizimi tahlil gilingan. Bundan tashqari, soliq siyosati va mahalla jamg‘armalari boshgaruvi orqgali erishiladigan bargaror
rivojlanish magsadlariga erishish imkoniyatlari muhokama qilinib, izchillikni ta’'minlash bo‘yicha tavsiyalar berilgan.

Kalit so'zlar: mahalla byudjeti, soliglarning yig‘iluvchanligi, “Eng yaxshi soliq to‘lovchi mahalla®’, “Mahalla byudjeti”
tizimi, Ochiq Byudjet portal, soliq madaniyati, rag'batlantirish mexanizmlari, mahalla jamg‘armasi, barqgaror rivojlanish,
barqarorlik indeksi, soliq siyosati, fiskal ochiglik, ragamli byudjet boshqgaruvi.

Abstract. This article examines the substance and socio-economic significance of Presidential Decree No. PQ-364
of the Republic of Uzbekistan dated 28 November 2025, “On measures to increase the level of tax collection and to
incentivize active taxpayers.” The decree introduces the concept of incentivizing mahalla budgets and mahallas with
active tax compliance. The article analyses the “Best Tax-Paying Mahalla” nomination, its criteria, the incentive measures
allocated to mahallas, as well as the operation of the “Open Budget” portal and the “Mahalla Budget” system. In addition,
it discusses the opportunities for achieving sustainable development goals through tax policy and the management of
mahalla funds, and provides recommendations aimed at ensuring consistency in the implementation of these reforms.

Keywords: mahalla budget, tax collection efficiency, “Best Tax-Paying Mahalla”, “Mahalla Budget” system, Open Budget
portal, tax culture, incentive mechanisms, mahalla fund, sustainable development, sustainability index, tax policy, fiscal
transparency, digital budget management.

AHHOTauus. B gaHHoOM ctaTtbe paccmaTpuBaloTCs CyLLHOCTb UM COLMarnibHO-9KOHOMMUYECKoe 3HadveHue [ocTaHoBneHus
MpesngeHta Pecnybnukn Ysbekuctan oT 28 Hos6pa 2025 roga Ne PQ-364 «O mepax MO MOBLILEHUO YPOBHSA
cobrpaemMoCTV HanoroB 1 CTUMYNMPOBAHMIO aKTUBHbIX HarnoronnaTenbLmMKoBy. B nocTaHoBNeHUN BBOAUTCS KOHLIENLNS
MOOLLPEHNSA MaxanivHCKUX OHO[XETOB W aKTMBHO ynnaduBaloolmMx Hanorm maxannen. B cratbe aHanusupytotcs
HOMUHaums «Jlyylias HanoronnaTenbLUK Maxannsy, e€ KpuTepun, Mepbl CTUMYINMPOBAHWS, BbiAeNAeMble Ans Maxannu,
a Takxke paborta noptana « OTKpbITbI BlomKeT» U cucTeMbl «BrompxkeT Maxannuy». Kpome Toro, 06Cy>aaroTcst BOSMOXHOCTH
OOCTUKEHUSA Lienen YCTOMYMBOIO pasBUTUS 3a CHET HANOroBOW MONMUTMKMA U YNpaBeHUss MaxannuHCKUmMn doHaamu, a
TaKkke OpMynMpyTCa pekoMmeHagauum no obecneyeHnto NocnegoBaTenbHOCTA U CUCTEMHOCTU MPOBOAUMbIX pehopMm.

Kntoueeble crnosa: GromkeT maxannu, cobvpaeMocTb HamoroB, «Jlydwas HanmoronnaTtenblyk Maxannsy, cuctema
«BromxeT Maxannuy, noptan « OTKpbITbIN GI04KET», HAroroBas KynbsTypa, MexaHu3mbl CTUMYSIMPOBaHWUS, (OOHA Maxannu,
YCTONYMBOE pasBUTME, UHAEKC YCTOMYMBOCTU, HAnoroBasi nonutuka, douckanbHasi OTKpbITOCTb, UMPOBOE yrpaBreHne
OrooKETOM.

KIRISH

So‘nggi yillarda O‘zbekistonda soliglarni yig‘imdorligini oshirish, byudjet ochigligini kuchaytirish va mahalliy
boshgaruv institutlarini moliyaviy mustahkamlashga doir bir gator huqugiy hujjatlar gabul qilindi. Xususan,
mabhalla institutining jamiyatdagi rolini oshirish hamda tadbirkorlarning barqarorlik reytingi masalari bo‘yicha
huquqiy hujjatlar joriy etildi. Ushbu qonuniy hujjatlar soliq madaniyatini oshirish va mahallalar faoliyatini
go‘llab-quvvatlashga qaratilgan. 2025-yil 28-noyabrda qabul gilingan O‘zbekiston Respublikasi Prezidentining
“Soliglarning yig‘iluvchanlik darajasini oshirish va faol solig to‘lovchilarni rag‘batlantirish chora-tadbirlari
to‘g'risida’gi PQ-364-sonli Qarori bilan “Eng yaxshi soliq to‘lovchi mahalla” nominatsiyasi joriy qilinib, igtisodiy
rivojlanish va ijtimoiy barqarorlik tamoyillari uyg‘unlashtirildi [1].

2019-yildan joriy etilgan va 2021-yildan yangilangan Ochiq Byudjet portali fugarolarga davlat va mahalliy
byudjet ijrosi bo'yicha ma’lumotlarni taqdim etadi. Portal orqali har bir mahalla kesimida jismoniy shaxslarning
mulk va yer solig‘i asosida shakllantiriigan jamg‘arma hamda sarf-xarajatlar ko‘rsatkichlari ochig €’lon qilina
boshlandi. Shu bois, PQ-364 mazmunini ochib berishda mahalla byudjetlarini tahlil gilish va soliq siyosati bilan
mabhalliy igtisodiyot integratsiyasini o‘rganish muhim ahamiyat kasb etadi.

MAVZUGA OID ADABIYOTLAR SHARHI

Solig siyosati, fiskal barqarorlik va davlat byudjeti daromadlarini shakllantirish bo‘yicha milliy va xorijiy
adabiyotlarda keng ko‘lamli ilmiy izlanishlar olib borilgan. Mahalliy tadgiqotlarda asosan O‘zbekiston soliq
tizimida amalga oshirilgan islohotlar, soliq ma’'murchiligi samaradorligi, yashirin igtisodiyot ulushi va soliq
imtiyozlarining iqtisodiy faollikka ta’siri chuqur tahlil qilingan. Iqgtisodiy tadgiqot institutlari, Soliq qo‘mitasi
huzuridagi ilmiy markazlar hamda Moliya vazirligining vyillik hisobotlari soliq tushumlari dinamikasi, tarmoglar
kesimidagi soliq yukining tagsimlanishi va byudjet parametrlarining prognozlash metodologiyasiga oid muhim
ma’lumotlarni taqdim etadi.

Mavzuni o‘rganishda xorijiy va mahalliy manbalar tahlil qilindi. Xorijiy adabiyotlar soliq tizimi tarkibini chuqur
tahlil etadi: Baker & McKenzie firmasi Qozog'iston yangi soliqg kodeksini tagdim etdi. 2026-yildan KZda asosiy
stavkalar saqglanib qolishi, banklar va gimor biznesining CIT stavkasi 25%gacha ko'tarilishi va QQS 12%dan
16%ga oshirilishi ko‘zda tutilganini aytadi [2].

Xalqaro adabiyotlarda soliq tizimining samaradorligi ko‘proq soliq stavkalari va soliq bazasi o‘rtasidagi
optimal nisbat, ragamlashtirish jarayonlarining soliq intizomiga ta’siri, fiskal konsolidatsiya strategiyalari va
soliq yuki igtisodiy o‘sishga ganday ta’sir ko‘rsatishi nuqtai nazaridan o‘rganiladi.

Louis Kaplow “The Theory of Taxation and Public Economics” nomli kitobida soliq siyosati va jamoat
igtisodiyoti bo‘yicha integratsiyalashgan nazariy yondashuyv, turli fiskal instrumentlar va ularning ijtimoiy hamda
igtisodiy ta’sirlarini o‘rganib tahlil gilib chiggan [3].

Jahon Banki, Xalqgaro valyuta jamg‘armasi (XVJ), OECD va Global Economy kabi tashkilotlar tomonidan
€’'lon qilinadigan ma’lumotnomalar korporativ soliq, QQS, daromad solig‘i va tarmoglar bo‘yicha soliq
tushumlarining xalgaro tagqoslanadigan statistik bazasini yaratadi. Bu manbalar orqali Polsha, Qozog'iston va
Gruziya kabi davlatlarning soliq siyosati, soliq stavkalari, soliq bazasi shakllanish mexanizmlari hamda fiskal
bargarorlikka oid tajribalarni tadqiq etish imkoniyati mavjud.

Xalgaro tagqoslamalarda PWC va OECD ma’lumotlari muhim rol o‘ynaydi. Masalan, OECD ma’lumotlariga
ko'ra, 2023-yilda Qozog‘istonda soliq tushumlarining eng katta ulushi (28,5%) korporativ daromad solig'i
hissasiga to‘g'ri kelgan (ikkinchi o‘rinda tovar va xizmatlarga soliq, 25,2%). Gruziyada esa soliq tushumining
41,4% QQS, 30,8% esa jismoniy shaxslar daromad solig‘idan kelgan [4].

Polshada esa soliq tizimi konsumtsion va ijtimoiy to‘lovlarga asoslangan (VAT 23%, PITga 12-32%
diapazon, ijtimoiy ulovlar katta ulushga ega. Mahalliy manbalarda soliq siyosati bo‘yicha davlat qarorlari va
tahlillar tahlil gilindi. Masalan, prezidentimiz 2025-yildan soliq islohotlari doirasida asosan QQS va aktsizlarda
o‘zgarish bo‘lmasligini, ayrim imtiyozlar (yer soliglarini indeksatsiya qilish, IT-parklarga imtiyoz uzaytirish va
h.k.) joriy etilishini ma’lum qildi.

Zarif O. Axrorov “Foydani optimal soliqga tortishning nazariy asoslari” korporativ soliq, foyda soliglarining
igtisodiy samaradorligi va soliqga tortish tizimining optimal dizayni haqida yozilgan maqgolasida ham ushbu
soliq tizimini tushuntirib bera olgan [5].

Hukumat saytida joylashtiriigan “Fuqarolar uchun byudjet” materiallari, soliq qo‘mitasi va moliya vazirligi
hisobotlari ham muhim axborot manbai bo'ldi. Shu jumladan, mustagqil tadqiqotlarda solig-ma’muriyatchiligini
takomillashtirish, byudjet barqgarorligini oshirish masalalari ko'‘tariladi. Xulosa qilib aytganda, adabiyotlar va
hujjatlar soliq stavkalari, bazani kengaytirish va imtiyozlar muvozanati bo‘yicha garama-qarshiliklarni ko‘rsatadi,
ularning barcha jihatlarini chuqur tahlil gilishga magoladagi o‘rganishlar davomida harakat qildik.

TADQIQOT METODOLOGIYASI

Ushbu tadgiqotda O‘zbekiston Respublikasida mahalla byudjeti institutini rivojlantirish, soliglarning
yig‘iluvchanligini oshirish hamda “Eng yaxshi solig to‘lovchi mahalla” nominatsiyasi orqali joriy etilayotgan
rag‘'batlantirish mexanizmlarining nazariy va amaliy asoslari o‘rganildi. Metodologiya bir nechta o‘zaro
bog‘langan bosqgich va uslublardan tashkil topadi.

TAHLIL VA NATIJALAR MUHOKAMASI

Yuqoridagi qarorning asosiy maqsadi fugarolar va tadbirkorlik subyektlari o‘rtasida “soliq to‘lash burchi”
tushunchasini shakllantirish, solig madaniyatini oshirish hamda mabhalla institutlarini soliq yig‘imlarida faol rol
o‘'ynashga rag‘batlantirishdir. 2026-yil 1-yanvardan quyidagi yangi mexanizmlar joriy etiladi:

* “Eng yaxshi soliq to‘lovchi mahalla” nominatsiyasi. Eng yaxshi solig to‘lovchi mahalla g‘oliblarini
aniglash mezonlari aholi soniga nisbatan faol kichik biznes subyektlari soni va ular tomonidan to‘langan soliglar
miqgdori, daromad solig‘i to‘lovchilari soni, o‘zini-o'zi band gilganlar soni va ular tomonidan to‘langan soliglar,
mabhalla aholisi mol-mulk va yer soliglarining to‘langanlik darajasi (ya’ni belgilangan solig majburiyatlarining
bajarilishi orqali aniglanadi.

» Rag‘batlantirish choralari. Saralangan eng yaxshi 100 mahalaga har biri uchun davlat byudjetidan yiliga
2 mird so‘'mdan “Mahalla ijtimoiy-igtisodiy muammolarini hal etish jamg‘armasi” mablag‘i ajratiladi. Bundan
tashqari, natijali mahallalar birinchi toifadagi loyihalar uchun davlat moliyaviy ko‘magi va homiylik asosida
o‘tkaziladigan tanlovlarda afzalliklarga ega bo‘ladi.

* Byudjetning ochiqgligi. 2026-yilning 1-yanvaridan Ochiq Byudjet portalida “Jismoniy shaxslarning
soliglari hisobidan xarajatlar” moduli ishga tushiriladi. Ushbu modul orgali fugarolar to‘lagan soliglarning davlat
byudjetida qaysi yo'nalishlarda sarflangani hagidagi ma’lumotlar doimiy yangilanib boriladi. Bu soliq rahbarligi
va hisobotdorlikni oshirishga xizmat qiladi.

» Eksperimental tadbirlar. Namanganda soliglarni yig‘ish mexanizmi sinovdan o‘tkaziladi, ya’ni mulk va
yer solig‘i qarzlarini elektr quvvati billing tizimi orgali undirish mumkinligi yo‘lga qo‘yiladi, shuningdek soliq
organlari samaradorligini baholashda avtomatlashtiriigan ko‘rsatkichlar kiritiladi. Bundan tashqari, 2026-yil
1-yanvardan boshlab ko‘chmas mulk ijara daromadidan olingan soliq to‘liq mahalliy byudjetlarga yo‘naltiriladi,
bu mahallalarning daromad bazasini mustahkamlaydi.

Yuqoridagi chora-tadbirlarning asosiy magsadi bo‘lib, mahalliy byudjetlarning daromad bazasini
kengaytirish, soliq to‘lov madaniyatini yuqori bosgichga olib chigish hamda xususiy sektor va aholining soliq
hisobotini oshirish orqali igtisodiy bargarorlikni mustahkamlashdir. Masalan, har bir mahalla kesimida mol-mulk
hamda yer solig‘i hissasiga yangi jamg‘armalar ochilishi mahalliy tashabbuslarni go‘llab-quvvatlaydi va kichik
biznes hamda xususiy tadbirkorlikni rag‘batlantiradi bunda, fugaro to‘lagan soligning gaysi muammo uchun
sarflangani hagida ma’lumot ham tagdim etiladi. Ushbu yondashuv ijtimoiy-igtisodiy rivojlanish rejalari bilan
uyg‘unlashib, mahalla obodligini ta’minlashga xizmat giladi.

O‘zbekiston Respublikasi 2024-yil 1-yanvardan boshlab barcha tuman va shaharlarda “Mahalla byudjeti”
tizimini joriy etgan. Ushbu yangi moliyaviy mexanizmga ko‘ra, jismoniy shaxslar to‘lagan mulk va yer solig‘ining
10% miqdori to‘g‘ridan-to‘g‘ri mahallalarning ijtimoiy-igtisodiy muammolarini hal etish jamg‘armasiga o‘tkaziladi.
Ya’ni, har bir mahalla kesimida alohida jamg‘arma ochilib, unga yo‘naltiriigan mablag‘lar, amalga oshirilgan
xarajatlar va jamg‘armadagi qolgan mablag‘lar haqgidagi ma’lumotlar Ochiq Byudjet portalida ochig-oshkora
€’lon qilinadi.

Ushbu tizimni tahlil gilish uchun mahallalarning soliq tushumlari va ularning sarflanish yo‘nalishlarini
o‘rganish zarur. Misol uchun, 1-jadvalda mulk-yer soliglaridan tushadigan mablag‘lar va ularning mahalla
jamg‘armasiga o‘tkazilgan foizi ko‘rsatilgan. (1-jadvalda illyustrativ jadval sifatida keltirilgan va ma’lumotlar
misol uchun keltirilgan)

1-jadval. Mulk-mul va yer soliglaridan tushadigan mablag‘lar va ularning mahalla jamg‘armasiga o‘tkazilishining
illyustrativ ko‘rinishi

Mahalla kesimi

Yillik mulk-yer solig‘i
(so‘m)

Jamg‘arma uchun ajratilgan
gism (10%)

Jamg‘armaga yo‘naltirilgan
mablag‘ (so‘m)

1-Mahalla

. 1200 000 000 120 000 000 120 000 000
(shahar markazi)

2-Mahalla (gishlog joylari) 800 000 000 80 000 000 80 000 000
3-Mahalla 1,500 000 000 150 000 000 150 000 000
(sanoat hududi)

4-Mahalla (chekka hudud) 400 000 000 40 000 000 40 000 000

202




N\

2025-yil, dekabr. Ne 12-son MUHANDISLIK VA IQTISODIYOT

Ushbu jamg‘armalardan turli yo‘nalishlarda foydalangan holda mahallalar o‘z farovonliklari uchun zarur
loyihalarni moliyalashtiradi, ya’ni ko‘chalarga asfalt yotqizish, bolalar maydonchasi qurish, ijtimoiy ko‘mak
dasturlarini amalga oshirish va h.k. Ochiq Portalda e’lon gilinadigan har bir jamg‘arma bo‘yicha ma’lumotlar
fugarolarping takliflari va “mahalla yettiligi” garori asosida sarflanadi. Shu bilan birga, mahalla byudjetlarini
tahlil gilish ijtimoiy bargarorlik indekslarini shakllantirishga ham xizmat qiladi.

Masalan, mahalla jamg‘armalaridan tashqari, aholining tashabbusi va ularning investitsiyaviy imkoniyatlari
integratsiyalashishi mumkin. Bunday integratsiya barqaror rivojlanish mezonlari bilan uyg‘un keladi. Xususan,
Barqgaror shahar va mahallalarga hissa qo‘shadi. Mahalla byudjeti ko‘rsatkichlarini huqudiy, viloyat va butun
respublika kesimida kuzatib borish orqali, mahallalar soliq daromadlari va ijtimoiy xarajatlari o‘zgarishini
dinamik tahlil gilish mumkin.

Ochiqg Byudjet portali foydalanuvchilarga har bir mahalla jamg‘armasining rezidentiysi holatidagi
ma’lumotlarni tagdim etadi. Bu esa loyiha samaradorligini oshirish, mahallalar o'rtasida ijobiy raqobatni
rag‘batlantirish va soliq to‘lovchilar ishtirokini kuchaytirishga imkon beradi. Bu holatda, “eng yaxshi soliq
to'lovchi mahalla” tanlovining mezonlari yordamida ko‘rsatkichi past mahallalarni rag‘batlantirish muhim
ahamiyatga ega. Chunki yuqori reytingli mahallalar masalan, 1 jadvaldagi 3-Mahalla go‘shimcha imtiyozlar
bilan tagdirlanadi, past reytingdagilar esa davomli yordam olishga haqli bo‘ladi.

2024-yil 23-yanvarda qabul qgilingan PQ-39-sonli garorda tadbirkorlik subyektlarining barqarorlik reytingi
joriy etildi. Bu reyting yuqori, o‘rta, qoniqarli va past darajadagi korxona faoliyatini baholash tamoyillarini
belgilaydi. Yuqori reytingga ega tadbirkorlar soliq imtiyozlari, mukofot va unvonlar bilan rag‘batlantiriladi. Ushbu
barqarorlik reytingi konseptsiyasi integratsiyalashgan igtisodiy model bo‘lib, shaffoflik va ragobatchilik asosida
mamlakat igtisodiyotini kuchaytirishga xizmat qiladi.

Mahallalarga joriy etilgan “eng yaxshi soliq to‘lovchi” nominatsiyasi ham barqarorlik yondashuvining amaliy
ifodasidir. Ya’'ni, mahallalarning soliq yuki va yutuglarini baholaydigan reyting tizimi mahalla igtisodiyotini
rivojlantirish va ijtimoiy holatini yaxshilash uchun rag‘bat beradi. Bu esa kichik biznesning bargaror o‘sishini, ish
bilan ta’minlash va tashabbuskorlikni rag‘batlantirish bilan chambarchas bog'lig.

Barqaror rivojlanish yondashuvi nugtai nazaridan, mahalla darajasida soliq siyosatini joriy etish, mahalliy
byudjetni mustahkamlash va ularni baholash quyidagi elementlarni o‘z ichiga olishi lozim:

1. ljtimoiy adolat: Soliq majburiyatlarini uyg‘otish va gabul qilish jarayonida past daromadli fuqgarolarning
og'ir yukini kamaytirish, mahalla ijtimoiy loyihalarini moliyalashtirishda ham, aynigsa, kambag‘al oilalar, yoshi
katta insonlar va nogironligi bo‘lganlar bilan ishlash lozim.

2. Iqtisodiy samaradorlik: Mahalliy infrastruktura va biznes muhitini yaxshilash, kichik va o‘rta tadbirkorlikni
go‘llab-quvvatlash. Solig imtiyozlari va jamg‘arma mablaglari bilan yangi ish o'rinlari yaratish, mahalla
obodonlashtirish loyihalari maktab, kasalxona, kanalizatsiyani moliyalashtirish ragobatbardosh igtisodiy modeli
tuzishga xizmat qiladi.

3. Muhit va barqarorlik: Mahalla byudjeti mablag‘lari qayerda ishlatilayotganini tahlil gilishda ekologik
omillarni ham hisobga olish muhim. Masalan, daraxt ekish, chigindilarni gayta ishlash, mahalliy bog‘larni
rivojlantirish kabi “yashil” loyihalarga ajratmalar ko‘proq berilishi lozim. Bu esa O‘zbekistonning 2030-yilgacha
barqaror rivojlanish strategiyasi bilan mos keladi.

Ushbu yondashuvni mazmunli amalga oshirish uchun mahalla darajasida birlashtiriigan baholash modeli
ishlab chigish mumkin. Masalan, barqarorlik indeksi quyidagi komponentlardan tashkil etsin (1).

R =a-(M/S) + b-(T/l) + c-(E/G) (1)

bu yerda:

M/S — mahallaga ajratiigan mablag‘lar va o‘rnatilgan byudjet orasidagi nisbat (moliyaviy mustaqillik
ko‘rsatkichi);

T/I — mahalla hududidagi jami yalpi ichki mahsulot (mahallaning iqtisodiy faolligi) va undirilgan soliglar
o‘rtasidagi nisbat (samaradorlik);

E/G - ekologik tashabbuslar soni va mahalladagi yashil hududlarga ajratiigan mablag‘lar summasining
nisbatidir;

a, b, ¢ — indikatorlarning ahamiyat darajasiga garab berilgan og'irlik koeffitsientlari (ularni ijtimoiy va
igtisodiy magsadlar asosida mos ravishda belgilash mumkin).

Bu kabi model misol uchun mahallalarning barqaror rivojlanish yondashuvidagi pozitsiyasini baholash va
ularni qo‘llab-quvvatlash tizimini shakllantirishda foydali bo‘ladi.

Mahalla byudjetlarining amaliy holatini yoritish, soliq yig‘imlaridagi o‘sish dinamikasi va rag‘batlantirish
choralari natijalari ko‘rib chiqilishi magsadga muvofiq. Har bir mahalla uchun olingan soliq tushumlari, jamg‘arma
mablag‘lari, ko‘rsatilgan xizmatlar samaradorligi va boshqga indikatorlar haqidagi ommaviy ma’lumotlar sonli
analitik usullar yordamida tahlil gilinadi. Masalan, mahalla byudjeti tahlil qilish jarayonida quyidagi amallar

bajarilishi mumekin:

» Statistik ko‘rsatkichlar: Soliq yig‘imlari hajmi, soliq to‘lovchilarning o'sish sur’ati, mahalla kesimida aholi
harajatlari tagsimoti.

» Diagramma va xaritalar: Hududlar bo‘yicha soliq tushumlarining issiqglik xaritasi yoki bar chart’larda
solishtirish.

» Asosiy ko‘rsatkichlar: Mulk-yer solig‘i bo‘yicha daromadlar o‘sishi foizi va unga muvofiq yechilgan
ijtimoiy muammolar soni (maktab, bog‘cha, obodonlashtirish loyihalari soni) o‘rtasidagi bog'liglik.

XULOSA VA TAKLIFLAR

O‘rganilgan O‘zbekiston Respublikasi Prezidentining “Soliglarning yig‘iluvchanlik darajasini oshirish va faol
solig to‘lovchilarni rag‘batlantirish chora-tadbirlari to‘g‘risida”gi PQ-364-sonli Qarori soliq yig‘imdorligini oshirish
va fugarolarni soliq to‘loviga faol jalb qilishga xizmat giladigan muhim huquqiy hujjatdir. Qarorda kiritilgan
“‘eng yaxshi solig to‘lovchi mahalla” nominasiyasi orgali mahallalarga igtisodiy rag‘batlar beriladi, mahalla
jamg‘armalariga qo‘shimcha manbalar yo‘naltiriladi. Ochiq Byudjet portalida joriy etilayotgan modullar orgali
esa soliq tushumlari va ularning sarflanishi bo'yicha maxsus ko‘rsatkichlar oshkor etiladi. Bu yangi mexanizm
fugarolarning davlat budjetiga bo‘lgan ishonchini mustahkamlash va soliq tushumlarining manzilli ishlatilishiga
erishishga imkon yaratadi.

Mahalla byudjetlari tahlili shuni ko‘rsatadiki, mahallalarga soliq tushumlaridan ajratmalar kiritilishi ularni oz
muammolarini mustaqil hal qilishga rag‘batlantiradi. Turli hududlarning soliq daromadlari bo‘yicha farqgliliklari
mavjud shaharlardagi mahallalar soliq bazasi boyroq boflsa, gishloglarda kamaygan. Shu bois, davlat
mahallalar o‘rtasida salbiy tengsizliklarni kamaytirish uchun go‘shimcha mexanizmlar taklif qilishi mumkin.
Bular qatoriga mahallalarning bargarorlik reytingini kiritish bo‘yicha ishlar ham kiritilishi mumkin, ya’ni mahalla
darajasida ekologik, ijtimoiy va igtisodiy ko‘rsatkichlar asosida baholash joriy etish.

Umuman olganda, PQ-364 va unga bog‘liq tashabbuslar mahalla instituti faoliyatini yanada mustahkamlash,
mahalliy o‘z-o‘zini boshgarishni rag‘batlantirish va aholi hayot darajasini oshirishga xizmat qiladi. Jahon
tajribasida mahalla hamjamiyati ishtirokini rag‘batlantiruvchi soliq va byudjet modeli muvaffaqiyatli misol bo‘la
oladi. Shu bilan birga, mazkur qaror soliq sohasida ragamli texnologiyalar va ochiglik mexanizmlarini keng joriy
etishni ko'zlaydi.

Quyidagi tavsiyalar yugoridagi garorining samaradorligini oshirishga yordam beradi:

* Mahalla soliq ma’lumotlari bazasini boyitish. Har bir mahalla uchun yagona elektron profil yaratish,
u yerda mahallaga ajratilgan byudjet mablaglari, soliq to‘lovchi statistikasi, infratuzilma loyihalari va ijtimoiy
ko‘rsatkichlar saglanadigan tizim joriy etish. Bu boshqaruv samaradorligini oshiradi.

* Mahallalararo hamkorlik. Mahallalar o‘rtasida tajriba almashish magsadida mintaqaviy «eng yaxshi
solig to‘lovchi mahalla» festivallari yoki forumlarini tashkil etish. Past reytingli mahallalar huqugiy-huqugiy
yordam va konsultatsiyalar bilan ko‘maklashish tizimini yo‘lga qo‘yish.

» ljtimoiy tadbirlar va ta’lim. Fugarolarni soliq huquqgi va mahalla byudjeti tahlili bo‘yicha muntazam
seminarlar o'tkazish. Soliq ta’limi mashg‘ulotlari orgali aholini majburiyat va imtiyozlari haqgida xabardorlikni
oshirish, yoshlar orasida tadbirkorlik va soliq tarbiyaviy loyihalarni amalga oshirish.

» Barqarorlik omillarini kiritish. Mahalla barqgarorlik reytingi konsepsiyasini joriy etish — bu mahalla
soliglaridan tushumlar ganday muammolarga va qganday sharoitlarda sarflanayotgani bo'yicha baholash
tizimidir. Mahallalarga ajratiladigan mablag‘lar orasida ekologik loyihalar ulushini oshirish; “yashil byudjet”
mexanizmini mahallalar darajasida yaratish.Masalan, daraxt ekish yoki gayta ishlash tashabbuslari uchun
alohida ajratmalarni belgilash.

* Ragamli transformatsiya. Solig yig‘imi va mahalla byudjeti tizimlarini rivojlantirishda blokcheyn yoki
boshga ragamli texnologiyalar joriy qilish, pul ogimlarini real vagtda kuzatish imkonini ta’minlash. Bu byudjet
mablag‘lari isrofgarchiligi va nogonuniylashtirish xavfini kamaytiradi.

Yuqoridagi tavsiyalar tadbiq etilsa, mahalla byudjeti tizimi yanada barqaror va fuqarolar ehtiyojlariga sezgir
bo'lib boradi. Soliq siyosatining mahalla darajasida samarali amalga oshirilishi mahalla institutining jamiyatdagi
o‘rnini mustahkamlash va mahalliy darajada integratsiyalashgan rivojlanish strategiyasini yaratishda muhim
omildir.

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan
materiallar gaytariimaydi.

“‘Muhandislik va igtisodiyot” jurnali 26.06.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeS-5669245 reyestr ragami tartibi bo‘yicha ro‘yxatdan o‘tkazilgan.
Litsenziya ragami: N2095310.

